ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ        28-Ի ԹԻՎ 1917-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱՄԶԻ ԿԱՐԾԻՔՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը,

Գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն

	ՀՀ վարչապետի խորհրդական 
Գևորգ Մալխասյան
	Գտնում եմ, որ պետական այլ մարմինների կողմից հուշամեդալներ կամ այլ պարգևներ հանձնելու հարցը պետք է քննարկվի և սահմանվի բոլորի համար միասնական կանոններ ու սկզբունքներ, ինչպես նաև կարելի է սահմանել հուշամեդալների ու այլ պարգևների տեսակներ։ Մասնավորապես գտնում եմ, որ դրանք չպետք է կրկնեն կամ նման լինեն պետական պարգևներին։ 


	-



	Անձնակազմի կառավարման վարչություն


	  “ե.1) նախարարության աշխատողներին և նրա համակարգի ֆիզիկական ու իրավաբանական անձանց խրախուuելու նպատակով մեդալի uահմանում, այդ մեդալով պարգևատրման կարգի մշակում և հաuտատում”:
	 Հայաստանի Հանրապետության արդարադատության նախարարության կողմից ուսումնասիրվել է «Հայաստանի Հանրապետության կառավարության 2002 թվականի նոյեմբերի 28-ի թիվ 1917-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կառավարության աշխատակազմի անձնակազմի կառավարման վարչության կողմից ներկայացված եզրակացությունը, որի վերաբերյալ հայտնում ենք հետևյալը.

1. Պետական մարմինների կողմից հուշամեդալներ կամ այլ պարգևներ հանձնելու հարցի քննարկման և բոլորի համար միասնական կանոնների ու սկզբունքների սահմանման  հետ կապված առաջարկություններն ընդունելի են, սակայն առնչություն չունեն Հայաս​տանի Հանրապետության արդարա​դատու​թյան նախարարության կողմից ներկայացված որոշման նախագծի հետ: Բացի այդ, վերոհիշյալ խնդրի կարգավորման նպատակով անհրաժեշտ է փոփոխություններ կատարել տասնյակ օրենսդրական ակտերում կամ ընդունել մեկ միասնական իրավական ակտ, որով կկարգավորվեն վերոհիշյալ խնդիրները: 

2. Ինչ վերաբերում է այն առաջարկությանը, որ «նախարարության հայեցողական և քաղաքացիական պաշտոններ զբաղեցնող անձանց» բառերը փոխարինվեն «նախարարության աշխատողներին» բառերով, ապա այն նպատակահարմար չէ, քանի որ «նախարարության աշխատողներ» հասկացությունն իր մեջ ներառում է նաև նախարարության տեխնիկական սպասարկում իրականացնող անձանց, մինչդեռ պետք է նկատի ունենալ, որ Հայաստանի Հանրապետության արդարադատության նախարարության հուշամեդալները կամ կրծքանշանները շնորհվելու են արդարադատության ոլորտում մատուցված նշանակալի ծառայությունների համար: Ուստի հիշյալ խմբի անձինք ուղղակի չեն կարող ընդգրկվել  արդարադատության ոլորտում նշանակալի ծառայություններ մատուցող և վերոնշյալ պարգևներով պարգևատրման ենթակա անձանց շրջանակում: 
Իսկ ինչ վերաբերում է Հայաստանի Հանրապետության կառավարության աշխատակազմի անձնակազմի կառավարման վարչության կողմից առաջարկվող «նրա համակարգի ֆիզիկական ու իրավաբանական անձանց» ձևակերպմանը, ապա հայտնում ենք, որ Հայաստանի Հանրապետության արդարադատության նախարարության բուն համակարգում իրավաբանական անձինք չկան, իսկ նախարարության համակարգի ֆիզիկական անձինք նախարարության պաշտոնատար անձինք են և տեխնիկական աշխատակիցները: Ինչպես արդեն նշվեց, նախարարության պաշտոնատար անձինք ներառված են նախագծում, իսկ տեխնիկական անձնակազմին նման պարգևներ չեն շնորհվելու: Ավելին. նախագծում խոսքը նախարարության աշխատողներից զատ նաև այլ անձանց մասին է, որոնք արդարադատության ոլորտում մատուցել են գնահատման ենթակա ծառայություններ: Հետևաբար, գտնում ենք, որ Հայաստանի Հանրապետության արդարադատության նախարարության կողմից առաջարկված խմբագրությունը, այն է` «նախարարությունում հայեցողական և քաղաքացիական պաշտոններ զբաղեցնող անձանց, ինչպես նաև ֆիզիկական և իրավաբանական անձանց շնորհում է նախարարության հուշամեդալներ, կրծքանշաններ, ինչպես նաև հաստատում է դրանք շնորհելու կարգը և ձևերը» էապես ավելի ճշգրիտ է, և արտահայտում է որոշման նախագծի տրամաբանությունը:

3. Ինչ վերաբերում է «մեդալի սահմանման և մեդալով պարգևատրման կարգի մշակման և հաստատման» վերաբերյալ դրույթին, ապա գտնում ենք, որ անհրաժեշտ է տարանջատել մեդալ, հուշամեդալ և կրծքանշան հասկացու​թյուն​ները, քանի որ վերջիններիս ձևերը, շնորհման կարգերն ու չափանիշերը տարբեր են: Այդ առումով անհրաժեշտ է նկատի ունենալ նաև «Հայաստանի Հանրա​պետության պետական պարգև​ների մասին» Հայաստանի Հանրա​պետու​թյան օրենքի 4-րդ հոդվածը, որի համաձայն մեդալները համարվում են պետական պարգևներ և սահմանվում են միայն Հայաստանի Հանրապետության օրենքներով: Մինչդեռ նախագծով նախատեսվում են այնպիսի պարգևներ, որոնց համար օրենքով սահմանվելու պահանջ նախատեսված չէ:

Բացի այդ, անհրաժեշտ ենք համարում նշել, որ նախագծում հուշամեդալների կամ կրծքանշանների և այլ պետական պարգևների տեսակների` միմյանց կրկնելու մասին խոսք չկա:

Ինչ վերաբերում է նախագիծը Հայաս​տանի Հանրապետության ֆինանսների նախարարության հետ համաձայնեցնելու առաջարկությանը, ապա հայտնում ենք, որ համաձայնեցման անհրաժեշտություն չկա, քանի որ որոշման ընդունումը պետական բյուջեից որևէ ծախս չի պահանջում: 



	
	


